
Ceist i gcomhair freagra ó bhéal O-000032/2021
ar an gCoimisiún
Riail 136
Norbert Lins
thar ceann an  Choiste um Thalmhaíocht agus um Fhorbairt Tuaithe

Ábhar: Sioc an earraigh le deireanas ar buille mór é do tháirgeoirí torthaí agus fíona

Ba bhuille mór é do tháirgeoirí torthaí agus fíona in go leor áiteanna san Eoraip sioc an earraigh le 
deireanas arb é an sioc is measa ó 1991. Tá caillteanais stairiúla i ndán d’fheirmeoirí, le caillteanais 
suas le 100% de bharra i roinnt cásanna. D’fhéadfadh an tubaiste aeráide sin damáiste do-athraithe 
eacnamaíoch a dhéanamh do roinnt táirgeoirí, atá buailte ag géarchéimeanna an choróinvíris cheana 
féin.

Tá minicíocht na dtubaistí nádúrtha sin ag méadú bliain i ndiaidh bliana de bharr an athraithe aeráide. 
Ba cheart don Aontas Eorpach a chuid uirlisí bainistithe riosca a oiriúnú chun tacaíocht níos iomchuí 
a chur ar fáil d’fheirmeoirí. Mhol Parlaimint na hEorpa go bhfeabhsófar na huirlisí sin i gcomhthéacs 
na caibidlíochta atá ar siúl faoi láthair maidir le hathchóiriú CBT, á iarraidh go ndéanfaí modhnú 
substaintiúil ar an tréimhse thagartha a chuirtear san áireamh i ríomh na gcaillteanais arna bhfulaingt 
ag feirmeoirí. Is deis luachmhar é an t-athchóiriú sin chun an fhadhb seo a ardú agus iarracht a 
dhéanamh reachtaíocht AE a fheabhsú.

An bhfuil bearta pleanáilte ag an gCoimisiún chun feabhas a chur ar na huirlisí bainistithe riosca atá 
ann cheana, mar aon le níos mó solúbthachta a thabhairt do na Ballstáit chun uirlisí nuálacha a chur 
chun feidhme sna pleananna straitéiseacha?

An bhfuil sé ar intinn ag an gCoimisiún aon bhearta a mholadh chun cabhrú leis na feirmeoirí lena 
mbaineann an ceann is fearr a fháil ar chaillteanais de bharr an tseaca?

Cad iad na gníomhaíochtaí atá beartaithe ag an gCoimisiún Eorpach i réimse an taighde chun 
feabhas a chur ar oiriúnú na mbarr don athrú aeráide?

